Zakonodavni okvir

Instrument pretpristupne podrske za period 2014-2020 — IPA 2 je uspostavljen Regulativom br.
231/2014 Evropskog parlamenta i Savjeta, koja je usvojena 11. marta 2014. Ovom regulativom je
odredeno da je opsti cilj Instrumenta podrska drzavama korisnicama u procesu usvajanja i realizacije
politi¢kih, zakonskih, administrativnih, socijalnih i ekonomskih reformi koje su uskladene sa pravilima
i vrijednostima EU, a ona takode definiSe pravila i procedure za realizaciju podrske.

Pored toga, Evropska komisija je 2. maja 2014. usvojila Implementacionu regulativu (IR) br.
447/2014 kojom su odredena specificna pravila za realizaciju Regulative br. 231/2014 Evropskog
parlamenta.

Osnov za koris¢enje sredstava IPA-e predstavlja Okvirni sporazum, koji se zakljucuje izmedu Komisije i
drzave korisnice i koji se odnosi na cjelokupni sedmogodisnji period i na svih 5 oblasti podrske, a
njime se definisu principi finansijske saradnje izmedu korisnika i Komisije u okviru ove regulative.

Operacionalizacija finansijske podrske zasniva se na potpisivanju Finansijskog sporazuma izmedu
Komisije i drzave korisnice na jednogodisnjem ili viSegodiSnjem nivou.

